
 { ޙުސްނީ މބުރާިކްދއާިރާގެ މެންބރަު  މަނަދޫ ؛ އްރރިު ގަ }ރިޔާސަތުގއަި އިންނެވީ ކމޮިޓީގެ މު

 

  ރިޔާސަތުން ވާހަކަދެއްކެވުން:

ވަނަ ބއަްދަލވުުން ފެށުނީ. ބއަްދަލވުުމަށް ވަޑައިގެންނެވި    3`. ރައްޔިތުންގެ މަޖިލީހުގެ ޖުޑީޝއިަރީ ކޮމިޓީގެ  

. މއިަދު އަޅުގަނޑުމެން ކޮމިޓީގައި ދެ 2024ޖޫން    24އެންމެ މެންބަރުންނަށް ޝުކުރުދަންނވަަން. މއިަދު ތާރީޚަކީ  

މަސައްކަތްތައް   އޮފީހުގެ  ޖެނެރަލްގެ  ޕްރޮސކިިއުޓަރ  ކަމަކަށް  ފުރަތަމަ  އެގޮތުން  މިވަނީ.  އެޖެންޑާކުރވެިފައި  ކަމެއް 

ޕްރޮސ އެދި  ފުރުޞަތަކަށް  ހިއްސާކުރެއްވުމުގެ  މެދު iކޮމިޓީއާ  ސިޓީއާ  ފޮނއުވްާފައިވާ  އޮފީހުން  ޖެނެރަލްގެ  ކިއުޓަރ 

އޮތީ އަހަރު ރިޕޯޓުތައް ދިރާސާކުރުމުގެ މަސއަްކަތް ކުރިއަށްގެންދާނެ  ގޮތެއް ނިންމުން. އޭގެ ދެން އޭގެއިތުރަށް މި

ސިޓީއެއް،   ފޮނއުވްާފައިވާ  ކޮމިޓއީަށް  އޮފީހުން  ޖެނެރަލް  ޕްރޮސިކިއުޓަރ  އެގޮތުން  މަޝްވަރާކުރުން.  މެދު  ގޮތަކާ 

އެއީ   ހިއްސާކޮށްދޭނަން.  ސިޓީ  އެ  އަޅުގަނޑު  ނވުަންޏާ  ލިބިފައި  މެންބަރުންނަށް  ސިޓީ  ވަނަ    20އަޅުގަނޑު 

އަހަރު ރައްޔިތުންގެ މަޖިލީހުން ޚއާްޞަކޮށް ޖުޑީޝއިަރީ ކޮމިޓީން ޖިނާޢީ   5ރައްޔިތުންގެ މަޖިލީހުގެ ކުރިއަށް އޮތް  

މި   ހާސިލުކުރުމަށް  ތަސައްވުރު  އެ  ދެނެގަނެ،  ތަސައވްުރު  އޮތް  ގޮތުން  ބެހޭ  ގޮތާ  އޮންނަންވީ  ނޒިާމު  ޢަދުލުގެ 

އޮފީހުން ކުރވެޭނެ ކަންތައްތަކާ ބެހޭ ގޮތުން ކޮމިޓީގެ މެނބްރަުންނަށް މަޢލުޫމާތު ބދަަލުކުރުމަކީ މުހިނމްު ކަމެއް ކަމަށް  

ފެންނާތއީާއި ޖުޑީޝިއަރީ ކޮމިޓީގެ މެންބަރުންނަށް މި އޮފީހުގެ މަސައްކަތްތައް ހިނގާނުހިނގާ ގޮތާއި ދިވެހިރއާްޖޭގެ  

ޖިނާއީ ޢަދުލުގެ ނޒިާމު މިހާރު އޮތްގޮތާ ބެހޭ ގޮތުން މި އޮފީހަށް ފެންނަ މަނޒްަރު ހއިސްާކުރުމަކީ ބޭނުންތެރިކަމެއް  

ކަމަށް ފެންނާތީ، އެ ފުރުޞަތަށް އެދި ޕްރޮސިކިއުޓަރ ޖެނެރަލްގެ އޮފީހުން ފޮނުއްވާފައިވާ ސިޓއީެއް. އެހެންވީމާ، މި  

މެންބަރުންނަށް  ކަމުގައި  މި  އެހެނވްީމާ،  އޮތީ.  މި  ކަނޑައެޅުން  ގޮތެއް  ކުރިއަށްދާނެ  އަޅުގަނޑުމެން  މެދު  ސިޓީއާ 

އަނާރާ  މެންބަރު  ދާއިރާގެ  ހުރާ  އާދެ!  އަރވުާނަން.  ފުރުޞަތެއް  ހަމަ  އަޅުގަނޑު  ހިއްސާކުރުމަށް  ގޮތެއް  ފެންނަ 

 ނަޢީމް.  

 

 އަނާރާ ނަޢީމް ވާހަކަދއެްކވެުން:  ދާއިރާގެ މެންބަރުހުރާ 

ކަމއެްގެ   މުހިންމު  ވަރަށް  މި  ފެނޭ  އަސްލު  އަޅުގަނޑަށް  ޖެނެރަލްގެ  އާދެ! ޝުކުރިއްޔާ.  އެޓަރނީ  އޭ.ޖީ  ގޮތުގައި 

މިއީ   އަދި  ހިއްސާކުރުން  ގޮތް  ގެންދާ  މަސއަްކަތްތައް  ބޭފުޅުންގެ  އެ  ކޮމިޓއީަށް  މި  އަޅުގަނޑުމެންގެ  އޮފީހުން 

 ޙަޤީޤަތުގައި މި ކޮމިޓީގެ... 

 

 ރިޔާސަތުން ވާހަކަދެއްކެވުން:

 ޕްރޮސކިިއުޓަރ ޖެނެރަލް. 

 

 އަނާރާ ނަޢީމް ވާހަކަދއެްކވެުން:  ދާއިރާގެ މެންބަރުހުރާ 

ގޮތް   ހިނގާ  ދއާިރާ  ޝަރުޢީ  މި  މިނިސްޓްރީތައް  މުއައްސަސާތައް،  އކެިއެކި  ހަމަ  ސަރުކާރުގެ  މިއީ  މަގުސަދެއް 

ބެލުން މިއީ އަޅުގަނޑުމެންގެ މަސއްޫލިއްޔަތެއް. އެހެންވީމާ، އަޅުގަނޑަށް ގަބޫލުކުރވެެނީ ވަރަށް މުހިންމު ފުރުޞަތކެޭ  

މިއީ. ދެން އެކޮޅުން ޚއާްޞަކޮށް އަދި ހުށަހެޅއުވްީމަ، ވީ އެންމެ އވަަސް ފުރުޞަތއެްގައި އަޅުގަނޑުމެން އެ ބޭފުޅުން 

ހަމަ މިކޮޅަށް ވަޑއަިގެން ޕްރޒެެންޓޭޝަނެއްގެ ސިފއަިގައި ނަމވަެސް އެ މަސއަްކަތްތަކާއި ޖިނާޢީ ޢަދުލުގެ ކަންކަން  

 ގެންދާ ގޮތް ހުށަހެޅުމަށް ފުރުޞަތު ދއެވްަން ފެންނަ ކަމަށް އަޅުގަނޑު ހަމަ ފާހަގަކޮށްލަން. ޝުކުރއިްޔާ. 

 

 ރިޔާސަތުން ވާހަކަދެއްކެވުން:

 ދާއިރާގެ މެންބަރު ޢަބްދުއްސައްތާރު.  ޅުދޫ ހޮ

 

 ވާހަކަދއެްކވެުން:  ޢަބްދުއްސައްތާރު މުޙއަްމަދު ދާއިރާގެ މެންބަރުހޮޅުދޫ 

ވިދާޅވުިއިރުގައި އަޅުގަނޑަށް ފާހަގަކޮށްލެވުނު  އަޅުގަނޑު ދެންމެ އއިޒްަތްތެރި މުގައްރިރު ސިޓީ  އާދެ! ޝުކުރިއްޔާ.  

ކަމަށް   އޮތް  ސުވާލުގެންނަވާފައި  ޕީ.ޖީން  ވާހަކަ  ދެނެގަތުމުގެ  ކޮބއަިތޯ  ތަސއަްވުރަކީ  ކޮމިޓީގެ  މި  ތަންކޮޅަކީ 

އަޅުގަނޑުމެންގެ   އަރުވާއިރުގައި  އަޅުގަނޑުމެން  ފުރުޞަތު  ބޭފުޅުންނަށް  އެ  އެހެންވއެްޖެއްޔާ  ފާހަގަވީ.  އަޅުގަނޑަށް 

ތަސއަްވުރެއް އޮންނަންޖެހޭނެ ކަމަށް އަޅުގަނޑު ގަބޫލުކުރަނީ މިއީ އަޅުގަނޑުމެންގެ މި ކޮމިޓީ އަދި ކިތަންމެ ހަގަސް 

އެނމްެ  އެކަމަށް  ފަދއަިން  ފާހަގަކުރެއްވި  މުގައްރިރު  ނއަިބު  ދެނމްެ  ފުރޞުަތުދިނުން  ބޭފުޅުންނަށް  އެ  އަދި 

ދެން   ގަބޫލުކުރަނީ.  އަޅުގަނޑު  ކަމަށް  ޖެހޭނެ  ވެސް  ކުރަން  އެކަން  އަޅުގަނޑުމެން  ކަމެއް  ރަނގަޅު  އެކަށީގެންވާ 

 ޝުކުރިއްޔާ އިނގޭތޯ ދއެްވި ފުރުޞަތަށް. ؛ އަޅުގަނޑު

 

 ރިޔާސަތުން ވާހަކަދެއްކެވުން:

 އާދެ! ހުޅުދޫ ދާއިރާގެ.    ?އިތުރު މެންބަރަކު އެބައޮތްތޯ މިކަމުގއަި

 

 ވާހަކަދއެްކެވުން: މުޙއަްމަދު ޝާހިދު ދާއިރާގެ މެންބަރުހުޅުދޫ 

އިއްޒަތްތެރި މުގައްރިރު. އަޅުގަނޑު ދެކޭ ގޮތުގައި މިއީ ވަރަށް މުހިންމު ކަމެއް އަޅުގަނޑުމެން މި   އާދެ! ޝުކުރިއްޔާ

ކޮމިޓއީަކަށް  ބަލަންޖެހޭ  ގާތުން  ވަރަށް  މަސއަްކަތްތައް  ކުރަމުންދާ  ޖެނެރަލް  ޕްރޮސކިިއުޓަރ  މި  ފަރާތުން  ކޮމިޓީގެ 

ވާހިނދު، އަދި ގިނަ އާންމު ރައްޔިތުންގެ ވެސް މަސްލަހަތު ހިމެނޭ ވަރަށް ގިނަ އާންމު ފަރާތްތަކުގެ ސިޓީތައް ލިބޭ  

ބޭފުޅުން   އެ  ގޮތުން  ބެހޭ  ގޮތާ  ކުރިއަށްދާ  މަސައްކަތްތައް  ޕީ.ޖީގެ  އަޅުގަނޑުމެންނަށް  އެކު  ކޮމިޓީއަކަށްވުމާ 

އަޅުގަނޑުމެން ކޮމިޓއީަށް ދޭންޖެހޭ މަޢުލޫމާތުތަކާއި އެ ބޭފުޅުންގެ މަސއަްކަތްތައް ކުރިއަށްގެންދާ ގޮތުގެ މަޢުލޫމާތު 

ހިއްސާކުރުމަށް ޕީ.ޖީ އޮފީހުގެ ފަރާތުން ސިޓއީެއް ފޮނއުްވާފައި މި އޮތީ. އެހެނވްީމާ، އަޅުގަނޑު ދެކޭ ގޮތުގައި ވީހާ  

ބޭފުޅުންގެ   އެ  ގެނެއްސަ،  ދއަުވަތުދީގެން  ބފޭުޅުންނަށް  އެ  ކޮމިޓއީަށް  މި  އަޅުގަނޑުމެން  އަވަހަކަށް  ވެސް 

ދެކެން އަޅުގަނޑު  ކަމުގައި  ކަމެއް  މުހިންމު  ވަރަށް  ހިއްސާކުރުމަކީ  މެންބަރުންނަށް  ކޮމިޓީގެ  .  މަސއަްކަތްތައް 

 ޝުކުރއިްޔާ. 

 

 ރިޔާސަތުން ވާހަކަދެއްކެވުން:

 ދާއިރާގެ މެންބަރު އަޝްރަފް ރަޝީދު.   އާދެ! ފަރެސްމާތޮޑާ

 

 ވާހަކަދެއްކވެުން: އަޝްރަފް ރަޝީދު  ދާއިރާގެ މެންބަރުފަރެސްމާތޮޑާ 

އަޅުގަނޑަށް ވެސް ގަބޫލުކުރވެެނީ ހުޅުދޫ ދާއިރާގެ އއިޒްަތްތެރި މެންބަރު މުޙއަްމަދު ޝާހިދު ވިދާޅުވި ގޮތަށް  އާދެ!  

އަޅުގަނޑުމެންނަށް  އޭރުން  ގޮތަށް.  ވިދާޅުވި  މުގައްރިރު  ނއަިބު  ކޮމިޓީގެ  އެ  އަދި  ފުރުޞަތުއަރުވަން  އެ 

ގޮތުން   ބެހޭ  މައްސަލަތަކާ  ހުރި  އެ  ލިބިގެން  މަޢުލޫމާތު  އަޅުގަނޑުމެންނަށް  ފަސޭހަވާނެ.  މަސައްކަތްކުރަން 

އޮފީހުން  އޭ.ޖީ  އެ  ވެސް  ކުރިއަށްގެންދޭނީ  މަސައްކަތް  ކޮމިޓީގެ  ވާހަކަދައްކައިގެން  އަޅުގަނޑުމެންނަށް 

އެ   ބޭނުންކޮށްލީ  ފުރުޞަތުގެ  މި  އެހެނވްީމާ،  ލިބުނީމަ.  މަޢުލޫމާތުތައް  ބޭނުންވާ  އެ  އަޅުގަނޑުމެންނަށް 

  ވާހަކަދަންނަވައިލަން. ޝުކުރިއްޔާ.

 

 ރިޔާސަތުން ވާހަކަދެއްކެވުން:

މވިާ  ހުށަހެޅިފައި  ހަމަ  މިހާރު  އަޅުގަނޑު  ނވުާތީ،  އެދިފައި  ވާހަކަދައްކަވަން  މެންބަރަކު  އިތުރު  މިކަމުގައި  އާދެ! 

ގޮތަށް ހުރާ ދާއިރާގެ މެންބަރު އަނާރާ ނަޢީމް ހުށަހަޅއުވްައި ހުޅުދޫ ދާއިރާގެ މެންބަރު ޢަބްދުއްސައްތާރު މުޙއަްމަދު  

ގޮތުން   ގުޅޭ  ދިނުމާ  އޮފީހަށް  ޖެނެރަލްގެ  ޕްރޮސކިިއުޓަރ  ފުރުޞަތު  މި  ގޮތަށް  މިވާ  ތއާީދުކުރައްވާފައިވާ 

މެންބަރުންނަށް ފެންނަ ގޮތަކަށް އަޅުގަނޑު ހަމަ ވޯޓަށް އަހާނަން. )ވޯޓުދެއްވުން( އާދެ! މި ވަގުތު ހާޒިރުވެ ތިއްބެވި  

އެއާއެކީ   ފާސވްއެްޖެ.  ދިނުމަށް  އޮފީހަށް  ޖެނެރަލްގެ  ޕްރޮސިކއިުޓަރ  ފުރުޞަތު  މި  އިއްތިފާގުން  މެންބަރުންގެ 

އިސވްެ،   އޮފީހުން  ޖެނެރަލްގެ  ޕްރޮސކިިއުޓަރ  މިއީ  ބޭނުން  ހިއްސާކުރަން  މެންބަރނުްނާ  ހަމަ  އަޅުގަނޑު 

އަޅުގަނޑުމެންނަށް މި ސިޓީ ފޮނުވާފައި މި އޮތީ. މީގއެިތުރަށް އަޅުގަނޑުމެން ކޮމިޓީގެ މެންޑޭޓުގެ ތެރެއަށް ވަންނަ  

އިސްވެ   ޓަކައި  ހޯދުމަށް  މަޢުލޫމާތު  އެ  ފަރާތްތަކަށް  އެ  އަޅުގަނޑުމެން  އެބަހުރި.  މއުައްސަސާތަކެއް  އިތުރު  އެތައް 

ފޮނވުައި އެ މަޢުލޫމާތުތައް ދނެެގަތުމަށް ފޮނވުުމާ މެދު މެނބްަރުންގެ ޚިޔާލު ކިހިނއެްތޯ ހރުީ. އަޅުގަނޑުމެން އެގޮތަށް 

އަނާރާ   މެންބަރު  ދާއިރާގެ  ހުރާ  ބައްދަލވުުމުގައި  ދުވަހުގެ  ކުރީ  ހަމަ  މިކަމުގައި  ނޫންތޯ  ނވުަތަ  ކުރިއަށްގެންދާނުތޯ 

ނަޢީމް ވެސް ފާހަގަކުރއަވްާފައިވޭ. އެހެނވްީމާ، އަޅުގަނޑުމެންނަށް ވަކި ގޮތަކަށް އަދި ނިންމާފައި ނވުާތީވެ މިކަމުގައި  

އިއްޒަތްތެރި މެންބަރުން ދެކިލއަްވާ ގޮތަކީ ކޮބއަިތޯ އަޅުގަނޑުމެން ހަމަ ފާހަގަކޮށްލަން ބނޭުނވްަނީ. އެކަމުގައި ހަމަ 

 ފްލޯރއަށް އަޅުގަނޑު ހުޅުވައިލާނަން. އާދެ! ހުޅުދޫ ދާއިރާގެ މެންބަރު މުޙއަްމަދު ޝާހިދު. 

 

 މުޙއަްމަދު ޝާހިދު ވާހަކަދއެްކެވުން: ދާއިރާގެ މެންބަރުހުޅުދޫ 

މުގއަްރިރު. އިއްޒަތްތެރި  ޝުކުރިއްޔާ  ހުރި   އާދެ!  ގުޅުން  ކޮމިޓީއާ  އަޅުގަނޑުމެން  ގޮތުގައި  ދެކޭ  އަޅުގަނޑު 

ކޮމިޓީގެ   މި  ބެލުމުގައި  ބެލުންތައް  ބަލަންޖެހޭ  ކޮމިޓީން  އަޅުގަނޑުމެން  ޓަކައި  ކުރިއަށްގެންދިއުމަށް  މަސއަްކަތްތައް 

މަސްއޫލއިްޔަތު ތެރޭގައި ހިމެނޭ ގުޅުން ހުރި ހުރިހާ މއުއަްސަސާތަކުގެ މަޢުލޫމާތުތައް ހޯދުމަކީ އަޅުގަނޑު ކޮންމެހެން 

ވެސް ކުރަންޖެހޭ ކަމެއް. ހމަަ އެގޮތުން މި ކޮމިޓއީަށް ހޒާރިވުެ، އެ މަޢުލޫމާތުދިނުން ވެސް އެންމެ ރަނގަޅު އަދި 

އޭގެއިތުރަށް އަޅުގަނޑުމެން ލޔިެކއިުމުން އަޅުގަނޑުމެން އެ މަޢުލޫމާތު އަޅުގަނޑުމެން ކޮމިޓީއާ ހިއްސާކުރުމަކީ ވެސް  

އަޅުގަނޑު ދެކޭ ގޮތުގައި އެންމެ ރަނގަޅު ގޮތެއް. އެހެންނަމވަެސް، ހުރިހާ މެންބަރުންނަށް ފެނވިަޑައިގަންނަވާ ކަމަށް 

ނަމވަެސް   އިސްވެރިން  މުއައްސަސާތަކުގެ  އެ  މއުައްސަސާތަކުން  ހުރިހާ  ހުރި  ގުޅުން  ކޮމިޓީއާ  އަޅުގަނޑު  ވަންޏާ 

ހުރިހާ  ކޮމިޓީގެ  އަޅުގަނޑުމެން  ހިއްސާކުރުމަކީ  ކޮމިޓީއާ  އަޅުގަނޑުމެން  މަޢުލޫމާތު  ވަޑައިގެން  ނވުަތަ  ހާޒިރުކޮށް 

އަދި   ފަސޭހައަކަށްވެގެންދާނެ.  ލިބިގެންދާނެ  މަސައްކަތްކުރުމަށް  ލިބިގެންދާނެ،  ވެސް  މެންބަރުންނަށް 

އަޅުގަނޑުމެންނަށް ވެސް އެ މަސައްކަތަށް އިތުރަށް ހަރުދަނާކޮށްގެން ކުރިއަށްގެންދއިުމަށް ޓަކައި ލިބިގެންދާނެ ކަމެއް  

 ކަމުގައި އަޅުގަނޑު ދެކޭތީވެ އެ ވާހަކަ ހުށަހަޅާލަން. 

 

 ރިޔާސަތުން ވާހަކަދެއްކެވުން:

 އާދެ! ކުރެންދޫ ދާއިރާގެ މެންބަރު އަޙްމަދު ޝާމިން ޙަބީބު. 

 

 ވާހަކަދއެްކވެުން:  މުޙއަްމަދު ޝާމިން ޙަބީބު ދާއިރާގެ މެންބަރުކުރެންދޫ 

ދާއިރާގެ އއިްޒަތްތެރި މެންބަރު މުޙއަްމަދު ޝާހިދު އެ ފާހަގަކުރެއްވި ފަދއަިން އަޅުގަނޑު ވެސް ހުޅުދޫ  ޝުކުރއިްޔާ.  

ދާއިރާތަކާ ބއަްދަލުކޮށްލުމަކީ އަޅުގަނޑު ހިތުން މުހިންމު ކަމެއް ކަންނޭނގެ.  ގުޅުން ހުރި ހުރިހާ  އަޅުގަނޑުމެންނާ 

ވާހަކަދަންނަވައިލަން.   އެ  ފެންނާތީވެ  ކަމަށް  ފަސޭހވަާނެ  މަސައްކަތްކުރުމަށް  ތާނގައި  އޮތް  ކުރއިަށް  އޭރަށް 

 ޝުކުރއިްޔާ. 

 

 ރިޔާސަތުން ވާހަކަދެއްކެވުން:

 އާދެ! ހުރާ ދާއިރާގެ މެންބަރު އަނާރާ ނަޢީމް.

 

 ވާހަކަދއެްކވެުން:  އަނާރާ ނަޢީމް ދާއިރާގެ މެންބަރުހުރާ 

މަސްއޫލިއްޔަތުގެ ތެރޭގައި އެބަ ހިމެނޭ މި އަޅުގަނޑު ވެސް ފާހަގަކޮށްލާނީ އެއީ އަޅުގަނޑުމެންގެ މި ކޮމިޓީގެ  އާދެ!  

އެ   ހަމަ  ބއަްދަލުކޮށް  މުއައްސަސާތަކާ  އެ  މުއައްސަސާތައް  ހުރި  ގުޅުން  ދާއިރާއާ  ޝަރުޢީ  އެއްކަލަ  ގިނަ  ވަރަށް 

މއުައްސަސާތައް ހިންގުމާ ގުޅޭ ގޮތުން މަޢުލޫމާތު ހޯދައި ސާފުކޮށް، އެ މުއައްސަސާތަކުން ކުރަންޖެހޭ ކަންތައްތައް  

ބަލައި އިޞްލާޙުކުރަންޖެހޭ ކަމެއް ވާނަމަ އެ ކަންކަން ބަޔާންކޮށްދީ ހެދުން އެބަ ހިމެނޭ. އެހެނވްީމާ، އަޅުގަނޑަށް  

ޕްރޒެެންޓޭޝަނއެްގެ   ހަމަ  ގެނެސް  މއުައްސަސާތައް  އެކިއެކި  އަޅުގަނޑުމެން  ތަރުތބީަކުން  ވަކި  ހަމަ  ފެނޭ  ވެސް 

   ސިފއަިގައި އެ ބޭފުޅުންގެ މަސއަްކަތްތައް ސާފުކުރުން އިނގޭތޯ. ޝުކުރިއްޔާ.

 

 ރިޔާސަތުން ވާހަކަދެއްކެވުން:

ކަމއެް ބޭނުންވާ  ފާހަގަކުރަން  ނވުަތަ  އޮތްތޯ  އެބަ  ހުށަހެޅުމެއް  އިތުރު  އއެްވެސް  މެންބަރަކު  އިތުރު  ކަމުގައި  ؟ މި 

އިތުރު މެންބަރަކު މި ކަމުގައި އިތުރު ކަމެއް ފާހަގަކުރަން ނެތީމަ މި އަޅުގަނޑުމެން މިހރާު ހުށަހެޅިފައި މިވާ ގޮތަށް 

އަޅުގަނޑުމެންނާ ގުޅުން ހުރި މއުައްސަސާތައް އަޅުގަނޑުމެން އެ މުއައްސަސާތަކުގެ ދައުރާއި އަދި އެ ކަންތައްތަކާ  

ތަރުތީބަކުން   ކަނޑައަޅާ  އަޅުގަނޑުމެން  މުއައްސަސާތައް  އެ  ހިއްސާކުރުމަށް  ކޮމިޓީއާ  މަޢުލޫމާތު  ގޮތުން  ގުޅޭ 

މެންބރަު   ދާއިރާގެ  ހުޅުދޫ  އެގޮތުން  އަހާނަން.  ވޯޓަކަށް  ހަމަ  އަޅުގަނޑު  ގޮތުން  ގުޅޭ  ހާޒިރުކުރުމާ  ކޮމިޓއީަށް 

މެންބަރު   ދާއިރާގެ  ކުރެންދޫ  ހުށަހަޅއުވްައި  ޙަބީބުމުޙއަްމަދު ޝާހިދު  ތއާީދުކުރައްވާފައިވާ    މުޙއަްމަދު ޝާމިން  އެ 

މެންބަރނުްނަށް   މެދު  ހާޒިރުކުރުމާ  ކޮމިޓއީަށް  މަތީން  ގޮތެއްގެ  ކަނޑައަޅާ  އަޅުގަނޑުމެން  މއުައްސަސާތައް  ގޮތަށް 

މެންބަރުންގެ   ހާޒިރުވެތިބި  ވަގުތު  މި  އާދެ!  )ވޯޓުދއެވްުން(  ވޯޓުދއެވްުމަށް.  މަތީން  ގޮތެއްގެ  ފެނވިަޑައިގަންނަވާ 

މި އެޖެންޑާގެ ދެވަނައަށް  މި އޮތީ  އިއްތިފާގުން އެގޮތަށް ފާސްވެއްޖެ ކަމަށް އަޅުގަނޑު ކަނޑައަޅަން. އާދެ! ދެން 

މަސައްކަތް   ދިރާސާކުރުމަށް  ރިޕޯޓުތައް  އަހަރު  އޮތީ  މި  ދވެަނައަށް  މިއޮތް،  ފާހަގަކޮށްފައި  އަޅުގަނޑުމެން 

ކުރިއަށްގެންދާނެ ގޮތަކާ މެދު މަޝްވަރާކުރުން. މީގައި އަޅުގަނޑު ފާހަގަކޮށްލަން ބޭނުންވޭ ވަރަށް ގިނަ ދވުަސްތަކެއް،  

ރިޕޯޓުތައް    2019 މި  ދިރާސާކުރަން.  ކޮމިޓީގައި  އެބަހުރި  ރިޕޯޓުތައް  އަހަރީ  ހުރި  ފެށިގެން  އަހަރުން  ވަނަ 

ގިނަ  މިހާ  ކުރިއަށްގެންގޮސްފއަިނުވާތީ  ކޮމިޓީ  އެ  ވެސް  ދައުރުގައި  މިދިޔަ  އެ  ކުރިއަށްގެންދާނީ  ދިރާސާކުރުން 

ހމަަ   މެންބަރުން  ގޮތުން  ގުޅޭ  ގޮތަކާ  ކުރިޔަށްގެންދާނެ  މިކަން  އެހެނވްީމާ،  އޮތީ.  މި  ރިޕޯޓުތަކެއް  ޕެންޑިންގ 

ކޮބައިތޯ   މީގައި  ފުރުޞަތުއަރވުަން.  އަޅުގަނޑު  ހުށަހެޅުމަށް  ވާނަމަ  ކަމަށް  އޮތް  ހުށަހެޅުމެއް  މަޝްވަރާކުރުމަށް 

ކުރިއަށްގެންދިއުންތޯ  ހަދައިގެން  ކޮމިޓީ  ސަބް  ނވުަތަ  ކުރިއަށްގެންދާނީތޯ  އެކުގައި  ކޮމިޓީ  މުޅި  އަޅުގަނޑުމެން 

މިކަންކަމުގެ މައްޗަށް ހަމަ މެންބަރުން މަޝްވަރާކުރުމަށް އަޅުގަނޑު ހަމަ ފުރުޞަތު ހުޅުވައިލަން. ފުވއަްމުލަކު މެދު 

 ދާއިރާގެ މެންބަރު ޢަލީ ފޒަާދު. 

 

 ވާހަކަދއެްކެވުން:  ޢަލީ ފޒަާދު ދާއިރާގެ މެންބަރުފވުއަްމުލަކު މެދު 

ބލަައިލއާިރު    އާދެ! ޝުކުރިއްޔާ ރިޕޯޓުތަކަށް  މި  އއެޗްެއްސާ    32މުގއަްރިރު.  އެހެނިހެން  އަދި  އެބަހުރި.  ރިޕޯޓެއް 

މައްސަލަ އަޅުގަނޑުމެންގެ ނުނިމި އެބވަޭ. ދެން ރިޕޯޓުތަކުގެ ތެރޭގައި މައިގަނޑު މއިިނީ    40އެއްކޮށް ގާތްގަނޑަކަށް  

ހަތަރު، ފަސް އިދާރއާެއްގެ އެއްޗެހިތައް. އެހެނވްީމާ، އަޅުގަނޑަށް ފެންނަނީ ހަމަ މި އަޅގުަނޑުމެންގެ ކޮންމެ ގޮތެއް  

ވިޔަސް ބެކުލޮގް ވަރަށް ބޑޮުކޮށް މި އޮތީ. އެހެނވްީމާ، މި އެއްޗެހިތައް ކްލިއަރކުރުމުގައި އވަަސް މަގެއް ހޯދުމަށް 

ބަހާލައިފައި   މަސއަްކަތް  އެ  މި  އެކުލަވައިލާފައި  ގިނއަިން  ވުރެ  ކޮމިޓީއަށް  އެއް  ކޮމިޓީތަކެއް  ސަބް  ހަމަ  ޓަކައި 

މަސއަްކަތްތައް   ހުރިހާ  ކުރިން  ނިމުމުގެ  މަސް  ޖުލައި  މިސާލަކަށް  ކަނޑއަަޅާފައި  ވަގުތެއް  މި  އަޅުގަނޑުމެން 

އެގޮތުން  ނިންމުމަށް.  މައްސަލަތައް  މި  ކަނޑއަެޅުމަށްފަހު  ޓއަިމްލއަިނެއް  ކޮންމވެެސް  އެކަހަލަ  ނިންމައިލުން. 

މިސާލަކަށް މި އެޓަރނީ ޖެނރެަލްގެ އޮފީހުގައި ވެސް ހަމަ މި ތިންހަތަރު ރިޕޯޓެއް އަޅުގަނޑަށް އެބަ ފެނޭ މަތިމަތނިް  

އެ  ފަސޭހވަާނެ  އެ  ވަރަށް  ދިނީމަ  ކޮމިޓއީަކަށް  ސަބް  އެއް  އެއްޗެހިތައް  އޮފީހއެްގެ  އެއް  އެގޮތަށް  ބަލައިލއާިރު. 

ބޮޑު ކޮމިޓއީަށް ރިޕޯޓުކޮށްލައިގެން އެ ސަބް  ހަމަ މި  ފަހުން  އަޅައިކިޔާލައި ވަރަށް ފަސޭހަކޮށް ނިންމައިލަން. ދެން 

މަޝވްަރާކޮށްލާފއަި  އެންމެން  ހުރިހާ  އަޅުގަނޑުމެން  ކޮމިޓީން  މި  ހުށާހަޅއަިގެން  ކޮމިޓއީަށް  މި  ރިޕޯޓު  ކޮމިޓީގެ 

ގޮތްތަކެއް ނިންމީމަ އަޅުގަނޑަށް ހވީަނީ ތަނކްޮޅެއް އވަަހަށް ނިންމިދާނެ ކަންނޭނގެ. ދެން އަހަރީ ރިޕޯޓުތަކަށް ވުރެ  

ބޮޑަށް ދެން އަޅުގަނޑުމެން މީގައި އއެަށް ވުރެ ވެސް އވަަހަށް ނިންމަން ހަމަ މިސާލަކަށް މި ޖުޑީޝަލް ސަރވިސް 

އާންމު  މއަްސަލައަކާއި  ހުށަހަޅާފއަވިާ  ކޯޓުން  ކްރިމިނަލް  މއަްސަލއަަކާއި  ހަތަރުފަސް  ހުށަހަޅާފއަިވާ  ކޮމިޝަނުން 

އެ   އަސްލު  އެއްޗެހިތަކަކީ  މި  އެހެނވްީމާ،  ހިމެނޭ.  ތެރޭގައި  މީގެ  ވެސް  މއަްސަލަތަކެއް  ހުށަހަޅާފައިވާ  ރއަްޔިތަކު 

މި  ގޮތުގައި  ދެކޭ  އަޅުގަނޑު  އެއީ  ނިންމުމަކީ  އވަަހަށް  ވަރަކަށް  ފުދޭ  ވީމާ  ކަންތައްތައް  ގުޅޭ  ޢަދުލއުިންޞާފާ 

ބއަެއް   މިސާލަކަށް  މަސއަްކަތަކަށްވެގެންދާނެ.  ބޮޑު  ވަރަށް  ކުރެވޭ  އަޅުގަނޑުމެންނަށް  ހޯދއަިނުމަށް  އިންސާފު 

ހުށަނާޅާތީ  ރިޕޯޓުތައް  މި  ޓްރައިބިއުނަލުން  ބެހޭ  ވަޒީފާއާ  އަދި  އެބއަިން.  ވެސް  މައްސަލަތައް  މެޖިސްޓްރޭޓުންގެ 

ވަނަ އަހަރުގެ ފޮނުއްވާފައި އޮތް މއަްސަލައެއް އެއްވެސް އޮތް.    2021ސވިިލް ސަރވިސް ކޮމިޝަނުން ފޮނއުވްާފައި  

މިހާރު ކޮންމެ ގޮތެއް ވިޔަސް ވަރަށް ގިނަ މީހުންގެ ނވުަތަ ބއަެއްގެ ޙއަްޤުތައް އެކުލެވިގެންވާ ކަންތައްތަކެއް މީގައި  

އި ހުށަހެޅިފައި ހުންނަ މައްސަލަތައް  ގ2021ަމި އިނީ. އެހެންވީމާ، އަޅުގަނޑަށް ގަބޫލުކުރާ ގޮތުގައި މިއީ ދެން މި  

އި މި ހިސާބަށް އަންނއަިރު ނުނިމި ހުރުމަކީ އެއީ އަސްލު އެ ބައެއްގެ ނުވަތަ އެ މަސައްކަތްކުރަން ތިބޭ  ގަ 2024

މިކަން  އެހެނވްީމާ،  އުނިކަމެއް.  ވެސް  ޙއަްޤުތަކަށް  މީހުންގެ  އެކުލެވިގެންވާ  ޙއަްޤު  އޭގެ  އަދި  ވެސް  މީހުންނަށް 

މިހުރި  ބޭރުގައި  ރިޕޯޓުތަކުގެ  ފުރަތަމަ  އިސްކަމެއް  އެންމެ  މި  އަޅުގަނޑުމެން  ހަދާފައި  ގޮތްތަކަށް  އވަަސްކުރެވޭ 

މައްސަލަތަކުގައި ވެސް ހަމަ މި ކޮމިޓީން އަޅުގަނޑުމެން އިތުރު ޖަލްސާތައް ބއާވްައިގެން އވަަހަށް ނިންމައިލުމާއި މި 

އަހަރީ ރިޕޯޓުތައް މި ދެންނެވި ގޮތަށް ދެ ސަބް ކޮމިޓީއަށް ނވުަތަ ތިން ސަބް ކޮމިޓއީަށް ބަހާލއަިގެން އަޅުގަނޑުމެން  

ގޮތުގައި  ޚިޔާލއެްގެ  ފެންނަ  އަޅުގަނޑަށް  އެއީ  ރޭވުން  މަސއަްކަތް  މި  ގޮތަކަށް  އަވަސްކުރެވޭނެ  މަސއަްކަތް 

  ހުށަހަޅައިލަން.

 

 ރިޔާސަތުން ވާހަކަދެއްކެވުން:

އޮޑިޓް   ފޮނވުާފައި  ފޮނވުަން.  އެބަޖެހޭ  އަޅުގަނޑުމެން  އޮފީހަށް  އޮޑިޓު  ގޮތުން  ގުޅޭ  ރިޕޯޓުތަކާ  މި  މިހާރު  އާދެ! 

އެއަށްފަހުގައި   މއިަށް  ހޯދުމަށްފހަުގައި  އެ  އިންޑިކޭޝަންސް  އިނޑްިކޭޓަރ،  ކީޕަރފޯމަންސް  އޮފީހުން 

އެހެނވްީމާ،   ދއެވްަނީ.  މަޢުލމޫާތު  މި  މޒޭުން  އިދާރީ  ކަމަށް  ނިންމޭނެ  ގޮތެއް  ކޮމިޓީން  އަޅުގަނޑުމެންނަށް 

ގޮތެއް   ކޮމިޓީން  މެދު  ފޮނވުުމާ  ފުރަތަމަ  އޮފީހަށް  އޮޑިޓު  ޓަކައި  ހޯދމުަށް  މަޢުލޫމާތު  އެ  އެގޮތަށް  އަޅުގަނޑުމެން 

އިތުރު   ވަރަކަށް  އެއްވެސް  އޮތްތޯ  އެބަ  ކޮމިޓީން  ކޮބއަިތޯ  މެދުގައި  އެއާ  އެގޮތަށް  އެހެނވްީމާ،  އެބަޖެހޭ.  ނިންމަން 

ގޮތަކަށް އިތުރު  ހުށަހެޅުމެއް  އިތުރު  އަހަރީ  ؟ މެންބަރއެްގެ  ހުރި  މި  އަޅުގަނޑުމެން  އެހެނވްީމާ،  މިހާރު  އާދެ! 

އަޅުގަނޑުމެން   ހުށަހެޅުމަށް  ހުށަހެޅުންތައް  ގޮތަކަށް  ފެންނަ  މެންބަރުންނަށް  ގޮތުން  ގުޅޭ  ދިރާސާކުރުމާ  ރިޕޯޓުތައް 

ވަނަ އަހަރުން ފެށިގެން ވަރަށް ގިނަ މި އޮތީ    2019ކުރއިަށް މި ގެންދަނީ. އެހެންވީމާ، މިހާރު އަޅުގަނޑުމެންނަށް  

ހަމަ   ރިޕޯޓުތައް  އަހަރީ  މއުއަްސަސާތަކެއްގެ  ހުރިހާ  ގުޅޭ  ކޮމިޓީއާ  މި  މއުއަްސަސާތަކެއްގެ،  ހުރިހާ  ހަމަ 

ޕެންޑިންގގައި ދިރާސާނުކޮށް ވަކި ގޮތެއް ނުނިމި. އެހެންކަމުން މއިަށް ގޮތެއް ނިންމަން އަޅުގަނޑުމެން މި ބެކްލޮގް  

ކްލިއަރކުރުމަށް ޓަކައި އެކަމަށް ހަމަ މެންބަރުންނަށް ފނެްނަ ގޮތަށް ފްލޯރ ހުޅުވައިލާނަން. ކެންދޫ ދާއިރާގެ މެންބަރު  

 . ޛާކިރުމަޢުރޫފު 

 

 ވާހަކަދެއްކެވުން:  މަޢުރޫފް ޛާކިރު ދާއިރާގެ މެންބަރުކެންދޫ 

ޝުކުރިއްޔާ ޑިޕާޓްމަންޓަކުން   އާދެ!  ކޮންމެ  ނުވަތަ  އިދާރއާެއްގެ  ކޮންމެ  މި  ހުށަހަޅައިލަން  އަޅުގަނޑު  ޗއެަރ. 

ވަނަ އަހަރުގެ އަހަރީ ރިޕޯޓާ ހަމއަަށް އެ އދިާރއާަކުން އިންޓްރޑޮަކްޓަރީ    2022ހުށަހަޅާފައި ހުރި އަހަރީ ރިޕޓޯުތައް  

ސެޝަންގައި އޭގެ ތަފުސީލީ ނވުަތަ ޚުލާސާ ރިޕޯޓެއް އަޅުގަނޑުމެންނަށް މި ކޮމިޓއީަށް އއިވްަން. ދެން އޭގެފަހުގައި  

ގޮ ކޮމިޓީން  ގޮތުން  ބެހޭ  ރިޕޯޓުތަކާ  އަދި  ނިންތެއް  އެ  ފއަިލްކުރަން.  އެ  އަހަރީ    2023މާފައި  އަހަރުގެ  ވަނަ 

މަޢުލޫމާތު  ކޭ.ޕީ.އައިގެ އެ  ހުށަހަޅަން އެ  ޖެނެރަލް އޮފީހަށް  އޮޑިޓަރ  ރިޕޯޓުތައް ކޮމިޓީން ދިރާސާކުރަން. ކޮށްފައި 

 ހޯދުމަށް ޓަކއަި. ޝުކުރިއްޔާ.  

 

 ރިޔާސަތުން ވާހަކަދެއްކެވުން:

 އާދެ!  ފޭދޫ އުތުރު ދާއިރާގެ މެންބަރު އިސްމާޢީލް ނޒިާރު. 

 

 ފޭދޫ އުތުރު ދާއިރާގެ މެންބަރު އިސްމާޢީލް ނޒިާރު ވާހަކަދެއްކވެުން: 

އަޅުގަނޑު   ގޮތަށް  ހުށަހެޅި  އެ  ޛާކިރު  މަޢުރޫފް  މެންބަރު  އިއްޒަތްތެރި  ދާއިރާގެ  ކެންދޫ  އއަްސަލާމްޢަލައިކުމް. 

 ތއާީދުކުރަން.  

 

 ރިޔާސަތުން ވާހަކަދެއްކެވުން:

އާދެ! މިހާރު ކޮމިޓއީަށް ހުށަހެޅިފައި މި އޮތީ ކެންދޫ ދާއިރާގެ މެންބަރު މަޢުރޫފް ޛާކިރު ހުށަހަޅއުވްައި ފޭދޫ އުތުރު 

އެއީ   ހުށަހެޅުން.  ތއާީދުކުރައްވާފައިވާ  ނޒިާރު  އިސްމާޢީލް  މެންބަރު  ހުރި    2022ދާއިރާގެ  ހަމއަަށް  އަހަރާ  ވަނަ 

ރިޕޯޓުތަކުގެ ކޭ.ޕީ.އައިސް ހޯދައި އިންޓްރޮޑަކްޓަރީ މީޓިންގގައި އެ އިދާރާތަކާ އެކީގައި އަޅުގަނޑުމެން އެ ރިޕޯޓުތައް  

މެދު  ގެންދއިުމާ  ކުރއިަށް  އެގޮތަށް  ހުށަހެޅުން  މި  އެހެންކަމުން،  ކަނޑައެޅުން.  ގޮތެއް  މެދުގައި  އެއާ  ދިރާސާކޮށް 

މެންބަރުންނަށް ފެނވިަޑައިގަންނަވާ ގޮތަކަށް ވޯޓަށް އަހަން. )ވޯޓުދެއްވުން( އާދެ! މިވަގުތު ހާޒިރުވެތިބި މެންބަރުންގެ 

އިއްތިފާގުން މިގޮތަށް އަޅުގަނޑުމެންނަށް ފާސވްއެްޖެ. މއިަދުގެ އެޖެންޑާގައި އަޅުގަނޑުމެން ކަނޑައަޅާފައި އޮތީ މި  

ގޮތުގައި ކަމއެްގެ  އެހެނިހެން  އޮތްތޯ  އެބަ  ކަމެއް  އިތުރު  ހުށަހަޅާ  މެންބަރަކު  އިތުރު  ކަންތައް.  މިއަދު ؟ ދެ  އާދެ! 

އެޖެންޑާގައި އޮތް ދެ ކަންތައް އަޅުގަނޑުމެންނަށް ނިމިފއަިވާތީ، އިތުރު މެންބަރަކު ހުށަހަޅާ އިތުރު ކަމެއް އޮތިއްޔާ  

 އަޅުގަނޑު އެ ފުރުޞަތު ހުޅުވައިލަން. ހުރާ ދާއިރާގެ މެންބަރު އަނާރާ ނަޢީމް.

 

 ހުރާ ދާއިރާގެ މެންބަރު އަނާރާ ނަޢީމް ވާހަކަދއެްކވެުން: 

އެހެނިހެން   ބއަެއް  ހުރި  ލިބިފައި  ދައުރުގައި  ކުރީގެ  ކުރިން  އއެްކަލަ  އަޅުގަނޑުމެންނަށް  އަޅުގަނޑަށް،  އާދެ! 

މި  ހުށަހަޅައިލަން  އަޅުގަނޑު  އެހެނވްީމާ،  ސިޓީތައް.  ބއަެއް  ޖަވާބުދޭންޖެހޭ  އެބަހުރި  ތެރޭގައި  މައްސަލަތަކުގެ 

 ސިޓީތަކަށް ވީހާ ވެސް އަވަހަކަށް ޖަވާބުދީ މި މަސއަްކަތް ކުރއިަށް ގެންދއިުމަށް.  

 

 ރިޔާސަތުން ވާހަކަދެއްކެވުން:

އާދެ! މިހާރު އަޅުގަނޑުމެންނަށް އެހެނިހެން ބއަެއް ކަންތައްތައް ގޮތުގައި ބައެއް އިދާރާތަކުން ލިބިފއަިވާ ސިޓީތައް  

މި ސިޓީތައް   މިހާރު  އެހެންކަމުން،  އަދި    2024ޖަނވަަރީ    2އެބަހުރި.  ކޯޓުން  ކްރިމިނަލް  ޑިސެންބަރު    20އަށް 

ގައި ޖުޑީޝަލް ސަރވިސް ކޮމިޝަނުން ދީފއަިވާ ސިޓީ ކްރިމިނަލް ކޯޓުގެ އިމާރާތާ ގުޅޭ ގޮތުން. އެހެންކަމުން،  2023

މިހާރު މި ހާލަތަކީ ކޮބއަިތޯ މި ކަންކަން، މި މަޢުލމޫާތު އިތރުަށް ސާފުކުރުމަށް އެ އިދާރާތކަަށް ސިޓީ ފޮނވުައި އެ  

ވާނަމަ  ކަމަށް  ހާޒިރުކުރަންޖެހޭ  ދިރާސާކޮށްފައި  އެ  އިތުރަށް  ކޮމިޓީން  އަޅުގަނޑުމެން  ގެނއަުމަށްފަހުގައި  އަޕްޑޭޓް 

ހާޒިރުކޮށް ކުރިއަށް ގެންދަން. އެއީ ކަންނޭނގޭ މީގައި އަޅުގަނޑުމެންނަށް ނަތީޖއާެއް ހާސިލުކުރވެޭނެ ގޮތެއް ކަމަށް 

އަޅުގަނޑަށް ފެންނަނީ. އެހެންވީމާ، ކިހިނެއްތޯ، އިތުރު މެންބަރއެްގެ އިތުރު ހުށަހެޅުމެއް އެބަ އުޅޭތޯ މި ސިޓީތަކާ  

ދެން އޭގެ އިތުރަށް މި އުޅެނީ ޖުޑީޝަލް ސަރވިސް ކޮމިޝަނުން ނިންމާފއަިވާ ދެ ފަނޑިޔާރަކާ ގުޅޭ  ؟ ގުޅޭ ގޮތުން

މޒޭުން   އިދާރީ  ބެލުމަށފްަހުގައި  ބެލުނތްައް  ބަލަންޖެހޭ  ގޮތުން  އިދާރީ  މިއީ  އެހެންކަމުން،  ރިޕޯޓެއް.  ދެ 

މަޢުލޫމާތުދއެވްަނީ މެންބަރުންނާ ހިއްސާކުރައވްާނެ ކަމަށް. އެހެނވްީމާ، ހިއްސާކުރެއްވުމުން އެ އޮންނަ އަޅުގަނޑުމެން  

މި   ކަންތަކުގއަި،  މިވާ  ހުށަހެޅިފއަިވާ  މި  މިހާރު  އެހެނވްީމާ،  ކުރިއަށްގެންދާނަން.  ކަންތައް  ރިޕޯޓުގެ  އެ 

ކަންތައްތަކުގައި ޖުޑީޝަލް ސަރވިސް ކޮމިޝަން އަދި ކްރިމިނަލް ކޯޓުން ހުށަހަޅާފއަިވާ ކްރިމިނަލް ކޯޓުގެ އިމާރާތާ 

ހުށަހަޅުއވްާ މެންބަރަކު  އޮތްތޯ  އެބަ  ހުށަހެޅުމެއް  އިތުރު  ގޮތަށް  ދެންނެވި  މި  ގޮތުން  އެހެނވްީމާ،  ؟ ގުޅޭ  އާދެ! 

ގުޅޭ  އިމާރާތާ  ކޯޓުގެ  ކްރމިނިަލް  ކޯޓުން  ކްރިމިނަލް  އަދި  ކޮމިޝަނާއި  ސަރވިސް  ޖުޑީޝަލް  މި  އަޅުގަނޑުމެން 

ހަމަ  ގޮތެއްގައި  ކުރިއަށްދާނެ  ޓަކައި  ދިރާސާކުރުމަށް  މއަްސަލަ  އެ  ގުޅިގެން  ސިޓީއާ  ހުށަހަޅާފއަިވާ  މި  ގޮތުން 

 މެންބަރުންނަށް ފެންނަ ގޮތެއް ހުށަހެޅުމަށް އަޅުގަނޑު ހުޅުވައިލަން. ކެންދޫ ދާއިރާގެ މެންބަރު މަޢުރޫފް ޛާކިރު.

 

 ކިރު ވާހަކަދެއްކެވުން:  ޛާކެންދޫ ދާއިރާގެ މެންބަރު މަޢުރޫފް

އެބަ އޑެްކޮށްލަން ބޭނުންވޭ މީގައި ނުނިމި އިން ކމައެްގެ ގޮތުގައި އެބައިން،   ޝުކުރިއްޔާ ޗެއަރ. އަޅުގަނޑު ހމަަ 

ގައި ހުށަހަޅާފައި އިން ޓްރައިބިއުނަލްގެ ސިޓީއެއް ވެސް. އެ ސިޓީ ވެސް މި ތިން ސިޓީގެ  2021ނޮވެންބަރު    10

ތެރެއަށް، އެއީ ގޮތެއް ނިންމައިލަން ލއަިގެން ކުރިއަށް ގެންދަނވްީނޫންތޯއޭ. ނވުަތަ މިސާލަކަށް ދެން ވަރަށް ކުރީގެ  

އަޕްޑޭޓެއް   މި ސިޓީގެ  ގޮތަށް  ފާހަގަކުރެއްވި  ތި  ދެންމެ ޗއެަރ  މިހާރު  އެހެނވްީމާ،  އޮތީ.  ނުނިންމާ  އެ  ސިޓއީެއް 

ހޯދާލަން، އެއީ އެހެނިހެން މއަްސަލައިގައި އެންމެ ފުރަތަމަ އއެިން އަނެއް ގަނޑުގައި. އެ ސިޓީގެ ވެސް މިހާރުގެ  

އެއަށް   އޮތް ސިޓީއެއް.  ފޮނވުާފައި  ކޮމިޝަނުން  ޖުޑީޝަލް ސަރވިސް  އެއީ  ޓްރައިބިއުނަލަށް،  ހޯދާލަން  އަޕްޑޭޓެއް 

ގެ  2023ޑިސެންބަރު    20ވެސް އަޅުގަނޑުމެން ގޮތެއް ނިންމާލަންޖެހޭނެ. ދެން އޭގެ އިތުރުން ދެންމެ ތި ވިދާޅުވި  

ގެ ކްރިމިނަލް ކޯޓުގެ ސިޓީއާ މި ތިން ސިޓީ. ދެން އޭގެ އިތުރުން ހުރީ ރިޕޯޓުތަކެއް.  2024ޖަނވަަރީ    2ސިޓއީާއި  

ވާހަކަ  އެ  ހަމަ  ދެން  ފެނޭ.  އަޅުގަނޑަށް  ޢަމަލުކުރަން  އުސޫލަކުން  އެއް  ސިޓީއަށް  ތިން  އެ  އެހެނވްީމާ، 

 އޑެްކޮށްލަންވެގެން. ޝުކުރިއްޔާ. 

 

 ރިޔާސަތުން ވާހަކަދެއްކެވުން:

އާދެ! އެހެނވްީމާ، މިހާރު އަޅުގަނޑުމެން މި ވާހަކަދެކެވޭ ޖުޑީޝަލް ސަރވިސް ކޮމިޝަން އަދި ކްރިމިނަލް ކޯޓުން 

މައްސަލަ   ޓްރައިބއިުނަލުން  ބެހޭ  ވަޒީފާއާ  އިތުރަށް  ސިޓީގެ  ފޮނވުާފައިވާ  ގޮތުން  ގުޅޭ  އިމާރާތާ  ކޯޓުގެ  ކްރިމިނަލް 

ނިންމއާިރު ރިޕޯޓު، ޚުލާސާ ރިޕޯޓު ތއަްޔާރުނުކުރާތީ އިސްތިޢުނާފުކުރުމަށް މި ލިބޭ މއުްދަތުގެ ތެރޭގައި އިސްތިޢުނާފީ 

ޙައްޤަށް ހުރަސއްެޅޭކަން ބަޔާންކޮށް، ޖުޑީޝަލް ސަރވިސް ކޮމިޝަނުން ފޮނުވާފައި މިވާ ސިޓީގެ އަޕްޑޭޓެއް ހޯދުމަށް 

އިއްޒަތްތެރި މެންބަރު ތި ހުށަހެޅއުވްީ. އެހެނވްީމާ، އަޅުގަނޑުމެން މި ދެބައި ލިޔުމުން އަޕްޑޭޓެއް ހޯދާނީތޯ ނުވަތަ 

ގޮތަކަށް  ފނެވިަޑައިގަންނަވާ  މެންބަރުންނަށް  އިއްޒަތްތެރި  ހަމަ  މިކަމުގައި  ކުރިއަށްގެންދާނީތޯ  ހާޒިރުކޮށްގެން 

 އަޅުގަނޑުމެން.

 

 ކިރު ވާހަކަދެއްކެވުން:  ޛާކެންދޫ ދާއިރާގެ މެންބަރު މަޢުރޫފް

ގައި ޖުޑީޝަލް ސަރވިސަސް ކޮމިޝަނުގެ  2021ނޮވެންބަރު    10އާދެ! ޝުކުރިއްޔާ ޗެއަރ. އަޅުގަނޑު ހުށަހަޅަނީ  

ފަރާތުން ވަޒީފާއާ ބެހޭ ޓްރައިބއިުނަލްގެ ރިޕޯޓުތައް ނުނިމި ލަސވްުމާ ގުޅޭ ގޮތުން ހުށަހަޅާފައި އޮތް މއަްސަލައިގައި  

އެގޮތަށް   ކަން  އެ  ބަދަލުކުރެވި  ގަވާއިދަށް  ނުވަތަ  ގޮތާއި  ޢަމަލުކުރަމުންދާ  މިހާރު  ޓްރައިބއިުނަލްގައި  ވޒަީފާގެ 

އިޞްލާޙުކުރެވިފައިވޭތޯ އޮޅުންފިލވުުމަށް ކޮމިޓީގެ ފަރާތުން ޓްރައިބއިުނަލަށް ސިޓީއެއް ފޮނވުައި އޭގެ ޖވަާބު ހޯދުމަށް. 

 ޝުކުރއިްޔާ. 

 

 ރިޔާސަތުން ވާހަކަދެއްކެވުން:

 ހޮޅުދޫ ދާއިރާގެ މެންބަރު ޢަބްދުއްސައްތާރު މުޙއަްމަދު.  

 

 ދާއިރާގެ މެންބަރު ޢަބްދުއްސައްތާރު މުޙއަްމަދު ވާހަކަދއެްކވެުން:  ހޮޅުދޫ

އިއްޒަތްތެރި މުގއަްރިރު، އަޅުގަނޑަށް ހވީަނީ މިހާރު މި ގާނޫނަށް އއަިސްފައި އިން އިޞްލާޙާ ގުޅިގެން މި ސިޓީގެ  

ދވުަހުގެ   10މި  ؟ ބޭނުމެއް ނޯންނާހެން މިހާރު. ރަނގަޅަށް އަޅެ ވިސްނާލަބައްލަވާ ދެން. އަނާރާ ކީކޭތޯ ވިދާޅވުަނީ

 މައްސަލައަކީ މިހާރު އޮންނާނެ މއަްސަލައެއް ނޫނއެްނޫންތޯ. 

 

 ރިޔާސަތުން ވާހަކަދެއްކެވުން:

އެހެނވްީމާ، ޓްރައިބިއުނަލްގެ އެ ސިޓީއާ ގުޅޭ ގޮތުން އަޅުގަނޑުމެންނަށް ކެންދޫ ދާއިރާގެ މެންބަރު މަޢުރޫފް ޛާކިރު 

މެންބަރަކު އިތުރު  އޮތީ.  މި  ހުށަހެޅުން  އަޝްރަފް ؟ ހުށަހަޅއުވްާފައިވާ  މެންބަރު  ދާއިރާގެ  ފަރެސްމާތޮޑާ  އާދެ! 

 ރަޝީދު. 

 

 ފަރެސްމާތޮޑާ ދާއިރާގެ މެންބަރު އަޝްރަފް ރަޝީދު ވާހަކަދެއްކވެުން: 

އަޅުގަނޑު   ފޮނވުަން  އެގޮތަށް  ސިޓީ  އެ  ގޮތަށް  ހުށަހަޅއުވްާފއަިވާ  މެންބަރު  އިއްޒަތްތެރި  ދާއިރާގެ  ކެންދޫ  އާދެ! 

 ތއާީދުކުރަން.  

 

 ރިޔާސަތުން ވާހަކަދެއްކެވުން:

އާދެ! ހަމއަެކަނި ޓްރައިބއިުނަލްގެ ސިޓީއާ ގުޅޭ ގޮތުން އަޅުގަނޑުމެންނަށް ހުށަހެޅުމެއް ލިބިފައި މވިަނީ. ޖޭ.އެސް.އީ  

އަދި ކްރިމިނަލް ކޯޓާ ގުޅޭ ގޮތުން، ޖޭ.އެސް.ސީއާއި ކްރިމިނަލް ކޯޓުން ލިބިފއަިވާ ސިޓީއާ ގުޅޭ ގޮތުން ހުށަހެޅުމެއް.  

ގޮތުން،   ގުޅޭ  ސިޓީއާ  ހުށަހަޅާފއަމިވިާ  ކޯޓުން  ކްރިމިނަލް  އަދި  ޖޭ.އެސް.ސީ  ފުރުޞަތުއަރވުާނަން  ހަމަ  އަޅުގަނޑު 

މެންބރަު   ދާއިރާގެ  ހުޅުދޫ  ހުށަހެޅުމަށް.  ވާނަމަ  ކަމަށް  އޮތް  ހުށަހެޅުމެއް  ގޮތުން  ގުޅޭ  އިމާރާތާ  ކޯޓުގެ  ކްރިމިނަލް 

 މުޙއަްމަދު ޝާހިދު.  

 

 ހުޅުދޫ ދާއިރާގެ މެންބަރު މުޙއަްމަދު ޝާހިދު ވާހަކަދއެްކެވުން:

ކޮމިޓީއަށް   މި  ފަރާތުން  އިދާރާގެ  ދެ  މި  މއަްސަލައިގައި  މި  ހުށަހަޅަން  ހަމަ  އަޅުގަނޑު  އިނގޭތޯ.  ޝުކުރއިްޔާ 

މަޢުލޫމާތު   ބޭނުންވާ  ކޮމިޓއީަށް  މި  ގޮތުން  ބެހޭ  މއަްސަލަތަކާ  ހުރި  މިހާރު  ނވުަތަ  ޖަވާބުދާރވީުމަށް  ހާޒިރުވެ 

 ހިއްސާކުރުމަށް އެ ބޭފުޅުން ހާޒިރުކުރުމަށް އަޅުގަނޑު ހުށަހަޅަން. ޝުކުރިއްޔާ.  

 

 ރިޔާސަތުން ވާހަކަދެއްކެވުން:

 އާދެ! ފަރެސްމާތޮޑާ ދާއިރާގެ މެންބަރު އަޝްރަފް ރަޝީދު. 

 

 ފަރެސްމާތޮޑާ ދާއިރާގެ މެންބަރު އަޝްރަފް ރަޝީދު ވާހަކަދެއްކވެުން: 

ހާޒިރުކޮށްގެން   ކޮމިޓއީަށް  ގޮތަށް  ހުށަހެޅއުްވި  ޝާހިދު  މުޙއަްމަދު  މެންބަރު  އިއްޒަތްތެރި  ދާއިރާގެ  ހުޅުދޫ  އާދެ! 

 މަޢުލޫމާތު ސާފުކުރުމަށް އަޅުގަނޑު ތއާީދުކުރަން.  

 

 ރިޔާސަތުން ވާހަކަދެއްކެވުން:

މެންބަރު   ދާއިރާގެ  ހުޅުދޫ  ފުރުޞަތުއަރވުާނަން  އަޅުގަނޑު  އާދެ!  ޛާކިރު.  މަޢުރޫފް  މެންބަރު  ދާއިރާގެ  ކެންދޫ 

 މުޙއަްމަދު ޝާހިދަށް.  

 ދާއިރާގެ މެންބަރު މުޙއަްމަދު ޝާހިދު ވާހަކަދއެްކެވުން:ހުޅުދޫ 

ޖުޑީޝަލް   އޮފް  ޑިޕާޓުމެންޓް  އިނގޭތޯ.  އިތރުުކޮށްލާނަން  ހުށަހެޅމުށަް  ހުށަހެޅި  ކުރީގައި  ހަމަ  އަޅުގަނޑު  އާދެ! 

 އެޑްމިނިސްޓްރޭޝަން ވެސް ހަމަ މި ކޮމިޓީއަށް ހާޒިރުވެ ޖަވާބުދާރީކުރުމަށް. ޝުކުރިއްޔާ.  

 

 ރިޔާސަތުން ވާހަކަދެއްކެވުން:

އަޅުގަނޑުމެންނަށް  ގޮތުން  ގުޅޭ  ސިޓީއާ  ޓްރައިބއިުނަލްގެ  އިޝޫގައި  ދެ  މި  އަޅުގަނޑުމެންނަށް  މިހާރު  އާދެ! 

ޛާކިރު ހުށަހަޅއުްވައި ފަރެސްމާތޮޑާ ދާއިރާގެ   މަޢުރޫފް  ހުށަހަޅާފައި މި އޮތް ހުށހަެޅުމަކީ ކެންދޫ ދާއިރާގެ މެންބަރު 

މެންބަރު އަޝްރަފް ރަޝީދު ތއާީދުކުރައްވާފައިވާ ހުށަހެޅުން. އެއީ ޓްރައިބިއުނަލުން މިހާރު ޢަމަލުކުރަމުންދާ ގޮތަކީ  

މަޢުލޫމާތު   އެ  ގޮތުން  ގުޅޭ  ދޫކުރުމާ  ރިޕޯޓު  ގޮތުގެ  ނިމުނު  މައްސަލަ  ދޫކުރުމާއި  ރިޕޯޓު  ޚުލާސާ  މި  ކޮބއަިތޯ 

)ވޯޓުދެއވްުން(   އަޅުގަނޑު.  ވޯޓުދެއްވުމަށް  ގޮތަކަށް  ފެނިވަޑައިގަންނަވާ  އެގޮތަށް  ސާފުކުރުމަށް.  ޓްރައިބއިުނަލުން 

ކޮމިޓއީަށް ހާޒިރުވި މެންބަރުންގެ އިއްތިފާޤުން އެގޮތަށް ފާސްވއެްޖެ. ދެން ދެވަނަ އިޝޫއަކަށް އަޅުގަނޑުމެން މި އޮތީ 

ހުށަހަޅާފއަިވާ  ކޯޓުން  ކްރިމިނަލް  އަދި  ކޮމިޝަން  ސަރވިސް  ޖުޑީޝަލް  ގޮތުން  ގުޅޭ  އިމާރާތާ  ކޯޓުގެ  ކްރިމިނަލް 

ގޮތުން. މި މއަްސަލއަިގައި ހުޅުދޫ ދާއިރާގެ އިއްޒަތްތެރި މެންބަރު މުޙއަމްދަު ޝާހިދު ހުށހަަޅއުްވައި   ގުޅޭ  ސިޓީއާ 

މި  އެއީ  ހުށަހެޅުން.  ތއާީދުކުރައްވާފައިވާ  ރަޝީދު  އަޝްރަފް  މެންބަރު  އިއްޒަތްތެރި  ދާއިރާގެ  ފަރެސްމާތޮޑާ 

މއަްސަލައިގައި ކްރިމިނަލް ކޯޓުގެ އިމާރާތާ ގުޅޭ ކަންތައްތައް ސާފުކުރުމަށް ޓަކައި ކްރިމިނަލް ކޯޓު އަދި ޖުޑީޝަލް  

އެ  ހާޒިރުކޮށް  ކޮމިޓއީަށް  އެޑްމިނިސްޓްރޭޝަން  ޖުޑީޝަލް  އޮފް  ޑިޕާޓުމެންޓް  އަދި  ކޮމިޝަން  ސަރވިސް 

އަޅުގަނޑު.  ވޯޓުދއެވްުމަށް  ގޮތަކަށް  ފެނވިަޑައިގަންނަވާ  މިގޮތަށް  ހުށަހަޅއުވްާފައިވަނީ.  ސާފުކުރުމަށް  މަޢުލޫމާތުތައް 

ކަމަށް   ފާސްވެއްޖެ  އެގޮތަށް  އިއްތިފާޤުން  މެންބަރުންގެ  ހާޒިރުވި  ކޮމިޓއީަށް  އެހެނވްީމާ،  އާދެ!  )ވޯޓުދެއްވުން( 

ނިމިފއަވިާތީ،   އަޅުގަނޑުމެންނަށް  ކަންތައްތައް  ހުށަހެޅިފއަިވާ  ކޮމިޓީއަށް  މއިަދު  އެހެންވީމާ،  އާދެ!  ކަނޑއަަޅަން. 

ނިންމައިލާނަން.  އަޅުގަނޑުމެން  ބއަްދަލުވުން  ކޮމިޓީގެ  މއިަދުގެ  މިހިސާބުން  ނެތުނީމަ  ކަމެއް  އިތުރު  އެޖެންޑާގައި 

 ވއަްސަލާމްޢަލަކުމް.  

________________________ 

